
Per trutgs e pitgognas dals 25-11-2011 
 
 
Proposta da Adalbert Caminada 
 
 
Spassegiada Ruinaulta  
 
 

temp:    ca. 3.5 uras 
Autezza:   ca. 200 meters  
Lunghezza:   12 km 
 
 
 
 
 
Ruta: 
 

Ina spassegiada en il territori da la Ruinaulta. Partenza a La Punt/Rehanau, là nua ch’il Rain 
Anteriur ed il Rain Posteriur s’uneschan per cuntinuar ussa lur viadi sco Rain fin a Rotterdam. In 
impurtant flum “europeic”. Suandar la senda da viagiar envers la staziun da la Viafier Retica da 
Trin. Fin qua è la senda, erigida nova ils davos onns, adina tranter il Rain ed ils binaris dal tren che 
va envers la Surselva.Ussa vegn la nova punt pendenta, erigida per viandants, vesaivla. Curt 
suenter la punt vai per l’emprima giada in pau pli stentus ensi fin sin l’ Isla Davon. Da qua 
directamain envers Panaduz –„Ruina Wackenau“. Quai punct ston ins bunamain visitar. La senda 
è buna, mo per part in pau spuretga. (Buc da cussegliar, sche la senda è cuverta cun naiv.) 
Tge funcziun che quai Casti ha giu ina giada è buc uschè bain enconuschent. Mo quai è in preferì 
lieu  per fotografar il Rain e la Viafier Retica. Impurtant è d’avair in urari, uschia èsi adina pussaivel 
da savair cura ch’ils trens s’avischinan. 
 
Returnar enavos a Panaduz sin la staziun ni cuntinuar il viadi sur Campagna fin a La 
Punt/Rehanau. 
 
Ina spassegiada adattada bunamain per l’entir onn e per mintgin che ha gugent in pau natira 
selvadia, mo interessanta. E buc emblidar il grond guaud da Panaduz, l’enviern fitg quiets e la 
primavaira e la stad plain vita. 
 
 
Lieu da partenza sa esser La Punt/Rehanau ni la staziun da Trin sco era Panaduz. 
 
 
 
 
 


